
Publicaziuns dalla vischnaunca, jamna 14

Referendum facultativ spirau

lls 27 da fevrer 2015 ha il cussegl da vischnaunca approbau unanimamein la revisiun totala dalla
lescha da scola sco era concediu unanimamein il dretg da construcziun sin las parcellas 3932 e
3027 a Sut Gliendas. Encunter quellas decisiuns ei enteifer il termin fixau buca vegniu fatg diever
dil referendum, aschia ch’ellas han contonschiu vigur legala.

La lescha da scola vegn suenter I'approbaziun entras il departament d’educaziun, cultura e pro-
tecziun digl ambientdil cantun Grischun publicada sin la pagina d’internet www.disentis.ch — Servis
— Spurtegl virtual — Leschas.

Suprastonza communala

Cussegl da vischnaunca
Via Sogn Gions — Credit per sanaziun via e canalisaziun

En sia seduta dils 27 da mars 2015 ha il cussegl da vischnaunca sut il tgamun dad Edgar Durschei
tractau la damonda da credit per la cumpart dalla sanaziun dalla via e per la sanaziun dalla canali-
saziun dalla Via Sogn Gions.

Dapi onns ei la sanaziun dalla Via Sogn Gions pendenta ed ella sesanfla en in schliet stan. Ina
sanaziun ei muort auters projects ed ord motivs giuridics buca stada pusseivla entochen oz. El
preventiv 2015 ha la vischnaunca previu in import corrispundent e la procedura da contribuziun ei
gia succedida. lls cuosts totals ein calculai cun frs. 719 000.— e secumponan ord la cumpart da frs.
508 000.— per la sanaziun dalla via, frs. 70 000.— per la canalisaziun dallaua schubra e frs. 141
000.— per la canalisaiun dallaua tschuffa. lls cuosts per la canalisaziun vegnan engrevegiai
cumpleinamein al quen communal. Vid ils cuosts per la sanaziun dalla via separticipescha la
vischnaunca cun ina contribuziun communala da frs. 146 400.— ni 30%. Plinavon cumpeglia la
cumpart communala era ina contribuziun d’incunvegnientscha cun la viafier MGB da frs. 20 000.—
en connex cun I'erecziun dil tunnel sut Mustér.

Il cussegl da vischnaunca ha concediu unanimamein in credit da frs. 380 000.— per la cumpart
communala vid la sanaziun dalla Via Sogn Gions e la construcziun dalla canalisaziun d’aua schub-
ra ed il remplazzament dalla canalisaziun d’aua tschuffa cun suttametter la fatschenta el senn d’art.
21, lit. ¢ dalla constituziun communala al referendum facultativ.

Ord motivs persunals ha Marco Schmed abdicau sco commember dalla cumissiun da baghegiar.
Sco successur ha il cussegl da vischnaunca eligiu Ronny Zanin.

Suprastonza communala

Referendum facultativ

A caschun da sia seduta dils 27 da mars 2015 ha il cussegl da vischnaunca concediu unanimamein
in credit da frs. 380 000.— per la cumpart communala vid la sanaziun dalla Via Sogn Gions e la
construcziun dalla canalisaziun d’aua schubra ed il remplazzament dalla canalisaziun d’aua
tschuffa.

Conform ad art. 21, lit. ¢ dalla constituziun communala ei quella decisiun suttamessa al referendum
facultativ. Il messadi tier la fatschenta ei exponius per investa en casa communala (stanza nr. 10).

Enteifer 20 dis dapi la publicaziun ufficiala han 80 votants la pusseivladad d’inoltrar enviers sura
conclus il referendum e pretender ina votaziun dil pievel.

Suprastonza communala

Controlla da habitonts

Mortori

Maria Agatha Lechmann-Deragisch, naschida ils 5 da fevrer 1918, morta ils 26 da mars 2015
Naschientscha

Mila Lorena Candinas, naschida ils 22 da mars 2015, feglia da Barbara e Silvio Candinas

Robin Elias Deflorin, naschius ils 22 da mars 2015, fegl da Chiara Deflorin e Matthias Benjamin
Gantner

Clom d’urgenza 118
Preziadas vischinas, preziai vischins

Onn per onn dat ei cass en nies cantun nua ch’ils pumpiers vegnan clamai memia tard sil plaz da
seracass. Savens emprovan habitontas e habitonts da cuntonscher pumpiers ch’els enconuschan
via telefon privat. Il temps che va aschia a piarder ha ils davos dus onns caschunau la veta a duas
persunas el Grischun! Plinavon daventan ils donns cun mintga minuta spiarsa pli gronds. Perquei
s’adressein nus a Vus cun ina ferventa supplica: clamei ils pumpiers mo sur il clom d’'urgenza 118.
Era sche Vus veis mo in pign problem sa il polizist che pren encunter Vies telefon reagir aschia che
mo ina pintga gruppa d’agid ni singulas persunas vegnan clamadas. Ulteriuras informaziuns era
davart la prevenziun anfleis Vus sin nossa pagina d’internet: www.pumpiers-sursassiala.ch.

Engraziel per Vies sustegn!
Vos pumpiers Sursassiala

Corporaziun d’aua Spina da Vin, Disentis/Mustér

La radunonza generala dalla Corporaziun d’aua Spina da Vin ha liug mardis Pastgas, ils 7
d’avrel 2015 allas 20.15 el hotel Baur, Disentis/Mustér

Salid e beinvegni

Tractandas

. Beinvegni

. Elecziun da dus dumbravuschs

. Protocol, approbaziun

. Rapport dil president

. Rendaquen, rapport dils revisurs e dar scarica
. Projects novs

. Preventiv e program da lavur

. Varia

O~NO O WNPEF

Suenter la radunonza vegn offeriu in mudest refrestg.
Tuttas commembras e tuts commembers ein cordialmein envidai.

Per la suprastonza
il president Aluis Flepp

Biblioteca populara Disentis/Mustér e contuorn

Hopras ed opras — Opernliebe:
In referat ed in discuors cun Iso Camartin

«Operas» ein in art luxurius. Plaid, musica e tribuna seuneschan en maniera apartia. Amur e mort
ein las tematicas dominontas. Daco duvrein nus l'opera — quella da Monteverdi, Mozart, Verdi e
schizun Wagner ed Alban Berg — per capir la veta e nos sentiments?

Mesjamna, ils 8 d’avrel 2015, allas 20.00 en Biblioteca populara Disentis/Mustér e contuorn.

Nus selegrein da Vossa viseta.

Uniun samaritana Mustér

Agid d’urgenza tier affons pigns (Notfille bei Kleinkindern), sonda, ils 18 d’avrel 2015, 8.00—
12.00/14.00-18.00 en casa da scola, Mustér.

Il cuors sedrezza a mummas e babs, tattas e tats ed a tut las persunas che han da far cun affons
pli pigns ed era pli gronds. Ulteriur sclariment ed annunzias entochen ils 8 d’avrel 2015 tier Yvonne
Flepp, 081 947 50 35 ni 078 839 06 99, yvonne.flepp@kns.ch

TCS Sektion Graubiinden
Regionalgruppe Surselva

Einladung zur Generalversammlung
Freitag, 17. April 2015, 19.30 Uhr, Hotel «La Furca», Disentis.

Traktanden:

1. Begriissung

2. Wahl der Stimmenzéhler
3. Protokoll der GV vom 11. April 2014 in Trun
4. Jahresbericht des Présidenten
5. Jahresrechnung 2014
6. Revisorenbericht

7. Jahresprogramm 2015
8. Budget 2015
9. Ehrungen
10. Varia

Anschliessend an den Traktanden erhalten alle TCSMitglieder eine Information des kantonalen
Tiefbauamtes betreffend kantonale Strassen, Bauvorhaben in der Surselva.

Nach der Versammlung wird ein Imbiss offeriert. Der Vorstand der Regionalgruppe Surselva freut
sich uber lhre Teilnahme.

Possessurs da dretgs alp Cristallina

Radunonza generala dils possessurs da dretgs alp Cristallina, sonda ils 11-4-2015 allas 20.15
el hotel Sax, Disentis Mustér.

Tractandas

1. Beinvegni

. Elecziun d’in dumbravuschs

. Prelecziun dil protocol ed approbaziun

. Render quen 2014

. Rapport dils revisurs ed approbaziun dil quen
. Fixar il tscheins dils dretgs per 2015

. Rapport dil president

. Varia

O~NO U WN

Suenter la radunonza vegn purschiu als presents ina tscheina. A stedia partizipaziun envida

la suprastonza

Center sursilvan d’agricultura
Kino — «Die schwarzen Brider»

Sonda, ils 11-4-2015 allas 18.00 el Center sursilvan d‘agricultura. In dils pli renomai films svizers
per giuvenils. Regissur: Xavier Koller.

Il film ei lubius naven da 6 onns mo recumandaus naven da 10 onns. Affons sut 10 onns mo en
accumpignament dad ina persuna carschida. Il film cuozza 102 min. Entrada libra, collecta. Ei vegn
vendiu popcorn e bubrondas.

Cordial beinvegni!

Uniun samaritana Mustér

Nies proxim exercezi meinsil ha liug, gliendisdis, ils 13 d’avrel 2015 allas 19.30 en casa da
scola, Cons.

A stedia participaziun envida
la presidenta

Uniun da catschadurs Péz Alpetta

Radunonza da tgira dalla secziun da catschadurs Péz Alpetta, venderdis, ils 10 d’avrel allas
20.15 el hotel Sax.

Publicaziuns ufficialas Jamna 14 4



